Народны фальклорны калектыў “Жывіца”
Філіяла Барсукоўскісельскі дом культуры
ДУК “Смалявіцкі раённы цэнтр культуры і народнай творчасці”

         Народны фальклорны калектыў “Жывіца” быў створаны ў 1990 годзе, які працуе на базе Барсукоўскага сельскага Дома культуры. Мастацкі кіраўнік – Мыцько Крысціна Генадзьеўна, акампаніятар – Казлоўскі Аляксандр Міхайлавіч.       
[bookmark: _GoBack]          У 1997 годзе калектыву было нададзена ганаровае найменне “народны”.  У красавіку 2001 года, сакавіку 2004 года, сакавіку  2007 года, красавіку 2011, чэрвені 2014, маі 2017 года калектыў паспяхова пацвердзіў найменне “народны”.
          Рэпертуар  калектыва налічвае шмат народных і абрадавых песень. Гэтыя песні блізкія сэрцу кожнага вяскоўца, бо ў кожнай  з іх часцінка менавіта вясковага жыцця. Але ж галоўная каштоўнасць  ансамбля – яго ўнікальнасць. Не народныя песні, якія ён выконвае сапраўды цудоўна, а народныя абрады. У сваёй праграме калектыў мае абрады “Вяселле”, “Уваходзіны”, “Хрэсьбіны”, “Радзіны”, “Каляды”, “Юр’е”, “Купалле”, “Зажынкі”, “Дажынкі”, “Сёмуха”, “Масленка” і іншыя.
На базе Барсукоўскага СДК з удзелам народнага фальклорнага калектыва “Жывіца” праходзяць абрады, вячоркі, канцэрты, пасядзелкі, вечары-сустрэчы, вечарыны пад гармонік і шмат іншых мерапрыемстваў. Удзельнікі калектыва ведаюць адзін аднаго здаўна, таму паміж імі пануе сяброўства і павага.
           Калектыў “Жывіца” не страціў сваю ўнікальнасць, паколькі яго вялікае прызначэнне (ён выбраў яго сам) – жывіць, несці ў народ адвечную  мудрасць пакаленняў праз сцэнічнае ўвасабленне народных абрадаў, у якіх сканцэнтраваны  духоўныя каштоўнасці народнага жыцця. 

